
				Halaman ini tervalidasi



MEMELIHARA ITOE TAO.








ia poen djadi toeroet berkoeasa djoega di seloeroeh doenia jang beräda daletn lingkoengannja Tao. Dan satoe Sengdjin jang mendjalanken Kabeneran menoeroet Tao goena kaselametan manoesia, biar poen tida berdoedoek di atas tachta karadja'an, tinggal dihormat dan di
djoengdjoeng oieh sekalian rahajat, terkadang lebih dari satoe radja. Dan sampe sekarang Khong Tjoe ada dihormatken lebih tinggi dari-pada samoea keizer-keizer jang pernah pegang prentah di Tiongkok. Inilah ada apa jang Lao Tze maksoedken dengen perkata'an „kakoeasa'an mendjalar", „mernerentah karadja'an", „terpelihara selamanja", „bisa hidoep lama", dan sabaginja lagi. Soedah terang itoe oedjar-oedjar boekan bermaksoed, kapan soedah bersatoe dengen Tao lantes itoe orang mempoenjai kakoeasa'an besarsabagi satoe „Allah", dan djoega boekan ia hidoep lebih lama dari laen-laen manoesia, hanja itoe Sengdjin poenja priboedi aken berpengaroeh, dan dirinja aken di-inget dan didjoengdjoeng, lebih lama dari laen-laen orang.
(A jat 3-9).

